VENDIM
Nr.447, daté 16.6.2010

PER MIRATIMIN E RREGULLORES TIP TE ADMINISTRIMIT TE
BASHKEPRONESISE NE NDERTESAT E BANIMIT

Né mbéshtetje t€ nenit 100 té Kushtetutés, té pikés 1 té nenit 214 té ligjit nr.7850, daté
29.7.1994 “Kodi Civil i Republikés sé Shqipérisé”, té ndryshuar, dhe té neneve 2, pika 12 e 46,
pika 1 té ligjit nr.10 112, daté 9.4.2009 “Pér administrimin e bashképronésisé né ndértesat e
banimit”, me propozimin e Ministrit t& Punéve Publike dhe Transportit, Késhilli i Ministrave

VENDOSI:

1. Miratimin e rregullores tip t& administrimit té bashképronésisé né ndértesat e banimit,
sipas teksit gé i bashkélidhet kétij vendimi dhe éshté pjesé pérbérése e tij.

2. Ngarkohen asambleté e bashképronaréve né ndértesat e banimit, organet e geverisjes
vendore, Inspektorati Shéndetésor, Policia e Mbrojtjes nga Zjarri dhe Shpétimit (PMNZSH), né
nivel vendor, dhe administratorét/shogérité e administrimit t& bashképronésive né ndértesat e
banimit pér zbatimin e kétij vendimi.

Ky vendim hyn né fugi pas botimit né Fletoren Zyrtare.

KRYEMINISTRI
Sali Berisha

RREGULLORE TIP
E ADMINISTRIMIT TE BASHKEPRONESISE NE NDERTESAT
E BANIMIT

KREU I
HYRJE

Neni 1
Dispozita té pérgjithshme

1. Kjo rregullore del né zbatim té nenit 214, pika 1 té Kodit Civil, pikave 12 e 15 té nenit
2, pikés 2 té nenit 17 dhe pikés 2 té nenit 29 té ligjit nr.10112, daté 27.4.2009 “Mbi administrimin
e bashképronésive né ndértesat e banimit” dhe éshté e detyrueshme pér t’u zbatuar, né pérputhje
me kushtet konkrete té ¢cdo bashképronésie, nga asambleté e bashképronaréve té ndértesave té
banimit, pérfshiré edhe ato gé jané ndértuar para hyrjes né fugi té ligjit nr. 10112, daté 27.4.2009.

2. Bazuar né kété rregullore, ¢cdo asamble bashképronarésh, pasi ka pércaktuar kuotat e
pjesémarrjes né bashképronési té ¢cdo bashképronari, miraton:

a) Tarifén e administrimit sipas kuotés sé pjesémarrjes né bashképronési dhe cdo
pérjashtim apo rregull t€ ndryshém qé vepron mbi njésité e ndryshme, sipas specifikave té
bashképronésisé;

b) Formén e administrimit;

c) Paketén e administrimit;



d) Rregulloren specifike t& mirémbajtjes se bashképronésisé, sipas specifikave té ¢do
prone.

Neni 2
Qéllimi

Qéllimi i késaj rregulloreje éshté té pércaktojé rregulla té pérgjithshme mbi administrimin
dhe mirémbajtjen e bashképronésive né objektet e banimit.

Neni 3
Termat e pérdorur

Termat e pérdorur né kété rregullore kané té njéjtin kuptim si ato té pérdorura né ligjin nr.
10102, daté 9.4.2009.

KREU II
SUBJEKTET PERGJEGJESE PER ADMINISTRIMIN

Neni 4
Asambleja e bashképronaréve

1. Asambleja e bashképronaréve zakonisht formohet nga pronarét e njésive té banimit gé
pérdorin njé hyrje/shkallé/ashensor té pérbashkét.

2. Pronarét e njésive té veganta, sipas nenit 30 té ligjit nr. 10102, daté 27.04.2009,
detyrohen té marrin pjesé né asamblené e bashképronaréve me té cilét ndajné mé shumé objekte
té pérbashkéta.

3. Konsiderohen té tilla rastet kur:

a) pér shkak t¢ ményrés sé organizimit té planimetrisé sé objektit, pronarét e njésive
individuale pérdorin njé hyrje té pérbashkét dhe mé pas ata shérbehen nga korridore e shkallé mé
vete;

b) njésia apo disa njési individuale kané njé hyrje té vecanté dhe pérdorin shkallé dhe/ose
ashensor té vecanté, por kané né pronési té pérbashkét themelet, mbulesén e catisé/tarracés dhe
muret mbajtése.

4. Njésité individuale, né objektet né bashképronési, té cilat kané hyrje té drejtpérdrejté
nga rruga, jané té detyruar té marrin pjesé né asamblené e bashképronésisé sé objektit té banimit.

5. Pér objekte banimi gé kané mé shumé se njé hyrje/shkallé/ashensoré té pérbashkét, si
edhe ato té pérmendura né pikén 3, né rastet kur aplikohet pér njé projekt rinésimi té té gjithé
objektit, si suvatim, lyerje, termoizolim, riparim tarrace i té gjithé objektit, asambleté e
bashképronaréve té secilés hyrje, mund té krijojné dhe té autorizojné njé pérfagési té tyre qé té
veprojé né emér té té gjithé bashképronaréve té godinés sé banimit.

6. Pronarét e banesave individuale, té cilét kané né pronési té tyre té pérbashkét njé mur
rrethues, oborr, pishing, gjelbérim, ngrohje gendrore dhe pajisjet pér funksionimin e tyre (pompé
e depozité uji, gjenerator, sistemi i ngrohjes gendrore etj.) detyrohen té krijojné asamblené e
bashképronaréve dhe té zbatojné dispozitat e késaj rregulloreje.

7. Anétarésia né asamble pérbéhet nga pronarét e té gjitha njésive, pérfshiré krijuesin e
bashképronésisé pér sa kohé ka né pronési njé apo mé shumé njési.

8. Asambleja e bashképronaréve mblidhet jo mé pak se njé heré né vit.

9. E drejta e votés sé bashképronaréve éshté né pérputhje me kuotén e pjesémarrjes sé
tyre né bashképronési.

10. Né mbledhjen e paré asambleja:

a) zgjedh kryesiné dhe pércakton mandatin e saj;



b) vendos masén e tarifés sé administrimit né pérputhje dhe duke ndjekur parashikimet e
béra né udhézuesin e ministrit lidhur me ményrén e llogaritjes sé tarifés sé administrimit;

c) ngarkon kryesiné pér hartimin e rregullores specifike té administrimit té
bashképronésisé né godinén e tyre té€ banimit bazuar né kété rregullore, duke pércaktuar afatin e
paragitjes p&r miratim.

11. Né fillim té cdo mbledhjeje té asamblesé drejtuesi i asamblesé cakton njé nga anétarét
e asamblesé pér té mbajtur procesverbalin e mbledhjes.

Neni 5
Kryesia

1. Kryesia zgjidhet nga votimi i gjithé bashképronaréve né mbledhjen e paré dhe pérbéhet
nga 1, 3 ose 5 anétaré pér ndértesat deri né 50 njési dhe 3, 5, ose 7 anétaré pér ndértesat mbi 50
njési.

2. Kryesia ngarkohet té kryejé né emér e pér llogari té¢ asamblesé té gjitha veprimet e
nevojshme pér administrimin dhe mirémbajtjen e zakonshme té objekteve té pérbashkéta, pérveg
atyre gé jané né kompetencé vetém té asamblesé sé bashképronaréve.

3. Kryesia éshté pérfagésuese dhe mbrojtése e interesave té asamblesé pérpara ¢do pale té
treté, pérpara ¢do instance té gjygésorit e ¢do organi tjetér shtetéror.

4. Kryesia né emér e pér llogari té asamblesé mund té lidhé kontraté pér administrimin e
bashképronésisé me:

a) njé shoqéri administrimi;

b) njé administrator, person fizik, gé mund té jeté njéri prej bashképronaréve ose njé
person i jashtém.

Neni 6
Kryetari i asamblesé

1. Kryetari i asamblesé zgjidhet né mbledhjen formuese té saj dhe ka njé mandat
njévjecar.

2. Kryetari ushtron kompetencat e tij né bazé e pér zbatim té ligjit e té akteve nénligjore
mbi bashképronésiné.

3. Kryetari i asamblesé né bashképunim me kryesiné pércakton rendin e dités sé
mbledhjes sé asamblesé dhe merr masa pér té béré njoftimet e publikimet pérkatése pér té
realizuar zhvillimin e saj sipas procedurave e modaliteteve té pércaktuara né kété rregullore.

Neni 7
Kujdestari

1. Asambleja mund té emérojé njé kujdestar pér ndértesén i cili mund té jeté njéri prej
bashképronaréve ose njé person i jashtém.

2. Kujdestari mban kontaktet ndérmijet shogérisé administruese/administratorit dhe
asamblesé sé bashképronaréve dhe kryen shérbime té tilla si:

a) mbledhja e tarifés sé administrimit,

b) njoftimi i defekteve né pjesét e pérbashkéta,

c) evidentimi i ankesave, shqetésimeve dhe sinjalizimeve nga banorét dhe ia pércjell ato,
sipas rastit, asamblesé sé bashképronaréve ose administratorit,

d) si dhe detyra té tjera té caktuara rast pas rasti nga asambleja.

3. Paga e kujdestarit caktohet nga asambleja né pérputhje me numrin e banoréve té
ndértesés dhe volumin e punés gé do té kryejé.

Neni 8



Administratori/shogéria e administrimit

1. Cdo person fizik ose juridik, privat gé ka pér objekt veprimtarie administrimin e
ndértesave regjistrohet né librin e administratoréve, prané bashkisé/komunés, né juridiksionin e sé
cilés do ta ushtrojé kété veprimtari.

2. Asambleja e bashképronaréve vendos pér ményrén e administrimit té bashképronésisé,
népérmjet njé individi ose shogérie, bazuar né madhésiné e asamblesé, buxhetin pérkatés dhe
numrin, llojet, frekuencén e shérbimeve dhe nivelin e cilésisé qé kérkohet pér kéto shérbime dhe
autorizon kryesiné té lidhé kontratén me administratorin/shogériné e administrimit.

3. Llojet e shérbimeve gé kérkon asambleja nga administratori/shogéria e administrimit
pérfshihen né paketén e administrimit.

4. Pérzgjedhja e administratorit/shogérisé administruese, si rregull, béhet mbi bazén e
¢cmimit mé té ulét gé ofrohet pér llojin dhe cilésiné e shérbimeve ge kérkohen.

Neni 9
Organizimi i mbledhjeve té asamblesé

1. Cdo bashképronar ka té drejté t€ marré pjesé né mbledhjen e asamblesé dhe té votojé
duke gené veté prezent ose népérmjet pérfagésuesit té tij té pajisur me prokuré, fakt i cili né ¢do
rast verifikohet nga kryesia.

2. Prokura pércakton shprehimisht mbledhjen pérkatése me rendin e dités né té cilén ka
té drejté t& marré pjesé dhe té votojé pérfagésuesi gé e mban prokurén duke pércaktuar né té
tagrat pérkatése.

3. Né cdo rast prezumohet se nése njésia individuale ka mé shumé se njé pronar dhe né
mbledhje merr pjesé njeri prej tyre, atéheré ky fakt nuk ndikon né rezultatin e zhvillimit té
mbledhjes dhe votimit me argumentin e mospasjes dijeni.

4. Mbledhja e asamblesé drejtohet nga kryetari i asamblesé dhe, né mungese té tij, nga
njé prej anétaréve té kryesise.

5. Njoftimi pér mbledhjen e radhés sé asamblesé afishohet nga kryesia né njé vend té
dukshém né ndértesé, ku shénohen vendi i zhvillimit t&¢ mbledhjes, ora dhe rendi i dités. Pérveg
afishimit, pérdoret edhe njoftimi verbal, me telefon e e-mail.

6. Njoftimi béhet, té paktén 10 dité para mbledhjes, por né raste té jashtézakonshme
mbledhja mund té béhet brenda dités.

7. Mbledhja zhvillohet kur té pranishém jané 2/3 e bashképronaréve té asamblesé. Né rast
se me njoftimin e paré nuk arrihet pjesémarrja e 2/3 té€ bashképronaréve, atéheré pérséritet
njoftimi pér njé mbledhje tjetér e cila zhvillohet pas 3 ditésh. Ké&té heré mbledhja zhvillohet me
bashképronarét e pranishém.

8. Procesverbali i mbledhjeve mbahet nga personi i caktuar nga kryetari i asamblesé.
Procesverbali i mbledhjes evidenton rendin e dités, bashképronarét e pranishém né mbledhje,
céshtjet e diskutuara, ményrén e votimit dhe vendimet e marra pér secilén nga pikat e rendit té
dités.

9. Procesverbali né fund té mbledhjes nénshkruhet nga mbajtési i tij dhe kryetari i
asamblesé.

10. Vendimet me numér dhe datén pérkatése regjistrohen sipas njé rendi kronologjik né
regjistrin gé mbahet e administrohet nga kryesia. Regjistri me té dhénat e tij, dhe procesverbali i
mbledhjeve mund té konsultohet né ¢do kohé nga secili prej bashképronaréve.

Neni 10
Procedura e marrjes sé vendimeve dhe vlefshméria e tyre.

1. Vendimet e asamblesé sé bashképronaréve jané té vlefshme, kur ato merren me



shumicén e thjeshté té votave té anétaréve té asamblesé.

2. Vendimi pér marrjen e kredisé nga bankat mund té béhet vetém kundrejt hipotekimit
té Aktit té Bashképronésisé dhe vetém nése pronarét e njésive gé pérbejné 90% té kuotave
pjesémarrése né bashképronési vendosin né mbledhjen e asamblesé pro hipotekimit.

3. Vendimet gé kérkojné njé shumice té cilésuar té bashképronaréve dhe qé arrijné té
paktén 75% té kuotave pérkatése, jané vendimet pér kryerjen e shpenzimeve pér pérmirésime té
médha ose rinésime cilésore sipas parashikimeve té Kodit Civil t¢ RSH. Konsiderohen
pérmirésime t€ médha ose rinésime cilésore té pronés sé pérbashkét elemente té tilla si¢ jané:
vendosja e kaldajave pér ujé té ngrohté; vendosja e sistemeve té ngrohjes gendrore; e depozitave
té ujit; gjeneratoréve; ashensoréve; ndérhyrje gé synojné pérmirésimin e eficencés sé energjisé;
riparimi kapital i tarracés; pérmirésimi i fasadés dhe pérmirésime té tjera té késaj natyre, té cilat
mund té ndérmerren nga asambleja né pérputhje me nenin 33 té ligjit vetém nése miratohen me
75% té kuotave pjesémarrése.

4. Vendimet e asamblesé u njoftohen té gjithé bashképronaréve ose pérfagésuesve té tyre
té autorizuar, si dhe shpallen né njé vend té dukshém, né ndértesé jo mé voné se dy dité nga
marrja e vendimit.

5. Kundér vendimeve té asamblesé, béhet ankimi né gjykaté, brenda 30 ditéve nga data e
marrjes sé njoftimit.

KREU IIl
ADMINISTRIMI | BUXHETIT TE BASHKEPRONESISE

Neni 11
Administrimi i buxhetit

1. Buxheti vjetor i bashképronésisé miratohet ¢do vit nga asambleja brenda muajit néntor
té vitit pérkatés pér vitin pasardhés.

2. Buxheti miratohet dhe votohet sipas procedurave té zhvillimit t& mbledhjeve té
parashikuara né kété rregullore.

3. Projektbuxheti pérgatitet nga administratori/shogéria e administrimit duke marré pér
bazé modelin bashkéngjitur dhe pjesét pérbérése té kétij vendimi.

4. Projektbuxheti i paragitet kryesisé sé asamblesé brenda muajit tetor té vitit pérkatés, e
cila nga ana e saj kryen modalitetet e njoftimit dhe thirrjes sé mbledhjes sé asamblesé.

5. Buxheti vjetor éshté né vartési té nivelit ekonomik té bashképronaréve, kushteve
teknike té objektit, cilésisé dhe nivelit t& mirémbajtjes qé kérkohet nga asambleja e
bashképronaréve dhe kushteve specifike gé vendosen né rregullore si p.sh. frekuenca e lyerjes sé
fasadave, unifikimi i tyre etj. Né té gjitha rastet buxheti vjetor duhet té pérfshijé element minimal
té paketés sé administrimit, sipas pikés 13.4

Neni 12
Krijimi dhe géllimi i pérdorimit

1. Buxheti i bashképronésisé krijohet nga té ardhurat té cilat pérbéhen nga:

a) tarifa mujore e administrimit gé derdh ¢do bashképronar pér llogari té asamblesé;

b) interesa bankarg;

c) vendosja e reklamave;

d) dhénia me gira e pjeséve né bashképronési (si p.sh. sallé e pérbashkét, bodrum,
parkim, tarracé etj.);

e) ¢do e ardhur tjetér e lejuar me ligj.

2. Buxheti i bashképronésisé pérdoret pér shpenzime té nevojshme pér:

a) mirémbajtje;

b) shérbime;



¢) administrim.

3. Cdo asamble, né mbledhjen e saj vjetore, miraton paketén e administrimit, e cila
pércakton né hollésiné e mundshme nivelin e mirémbajtjes gé bashképronarét kérkojné té
kryejné.

4. Niveli minimal i paketés sé administrimit parashikon:

a) pastrimin dhe higjienizimin periodik té bashképronésisg,

b) shérbimin e mirémbajtjes dhe remontit té ashensoréve,

C) pagesén pér administratorin/shogériné e administrimit dhe

d) zbatimin e normave detyruese, si p.sh. pajisja e bashképronésisé me fikse zjarri, lyrje
shkallésh/hyrjeve, fasadave etj.

Neni 13
Shpenzimet pér mirémbajtje

Shpenzimet pér mirémbajtjen pérfshijné, shpenzimet e nevojshme pér:

a) mirémbajtjen e tarracés, catisé;

b) mirémbajtjen e rrjetit elektrik;

c) mirémbajtjen e rrjetit té furnizimit me ujé dhe shkarkimeve té ujérave té zeza gqé nga
pika e hyrjes né secilén njési deri tek puseta e shkarkimit/pika e furnizimit me ujé;

d) mirémbajtjen/riparimin e shkalléve, sheshpushimeve té pérbashkéta, dyerve e
dritareve té pérbashkéta;

e) mirémbajtjen, lyerjen, apo riparimin e mureve, themeleve, tavaneve, dyshemeve;

f) mirémbajtjen/riparimin/zévendésimin e gjeneratoréve, depove té ujit, pompat e ujit;

g) ndérrimin e ndricuesve dhe celésave té djegur;

h) mirémbajtjen e sistemit t& ngrohjes gendrore dhe furnizimit me 1éndé djegése;

i) mirémbajtjen e rrjetit (pajisjeve)kundér zjarrit;

j) mirémbajtjen e sistemeve té citofonisé, antenés sé pérbashkét, internetit etj.;

K) lyerjen e ambienteve;

I)ndérrimin e bravave;

m) etj.

Neni 14
Shpenzimet pér mallra e shérbime

Né pagesén pér shérbime pérfshihen;

a) Shpenzime pér blerje detergjentésh e pajisje pastrimi pér rastet kur nuk éshté béré
kontrata pér njé shogéri administrimi ose pastrimi;

b) Shpenzime pér karburant pér gjeneratorin ose pastrimin;

c) Kancelari pér mbledhjet e asamblesé/kryesisé, si letér, fotokopjime etj.

Neni 15
Shpenzimet pér administrimin

Né pagesén e shpenzimeve té administrimit pérfshihen:

a) Pagesa pér administratorin/shogériné administruese;

b) Pagesa pér kujdestarin (kur éshté miratuar);

¢) Personelin e mirémbajtjes;

d) Personelin e shérbimit té ruajtjes e sigurisé sé ndértesés e ambienteve té pérbashkéta.

Neni 16
Fondi rezervé



1. Fondi krijohet dhe ruhet né njé nivel té barabarté, jo mé pak se 10% e buxhetit vjetor té
asamblesé, derisa kjo shumé té ndryshohet me vendim té asamblesé.

2. Fondi rezervé mund té krijohet nga grumbullimi i pagesave mujore ose nga derdhja e
shumés sé nevojshme vjetore.

3. Asambleja e bashképronaréve miraton fondin rezervé, duke e depozituar né njé llogari
bankare, né emér dhe pér llogari t&€ asamblesé sé bashképronaréve dhe pércakton kriteret e
pérdorimit té tij.

4. Fondi rezervé preket vetém me vendim té asamblesé dhe vetém pér veprimtari dhe
nevoja té paparashikuara té bashképronésisé, ku pérfshihen ndérhyrje emergjente pér rregullime
té pjeséve té démtuara té bashképronésisé dhe rregullime té planifikuara gé do té ndodhin pas njé
kohe mbi trevjecare, sic mund té jené lyerja e fasadés, suvatimi etj.

5. Fondi rezervé nuk pérdoret pér mirémbajtjen e zakonshme dhe riparimet ose
zévendésimet gé jané parashikuar dhe kryhen ¢do vit.

6. Asambleja, népérmjet njé prokure té posagme, mund té autorizojé administratorin pér
pérdorimin e fondit rezervé sipas kushteve té pércaktuara prej saj dhe té depozitojé firmén e
administratorit prané bankés, ku éshté celur llogaria rrjedhése. Me pérfundimin e kontratés sé
administrimit, njofton bankén mbi anulimin e prokurés.

7. Administratori éshté i detyruar té raportojé prané asamblesé mbi ményrén e pérdorimit
té fondit rezervé, duke i véné né dispozicion bilancin e shpenzimeve dhe faturat pérkatése.

8. Administratori mban pérgjegjési administrative e penale né rast t& kegpérdorimit té
fondit rezervé.

KREU IV
DETYRIMI PER TE KONTRIBUAR DHE NDARJA E SHPENZIMEVE

Neni 17
Detyrimi pér té kontribuar

1. Té gjithé anétarét e bashképronésisé jané té detyruar té kontribuojné né pérpjesétim me
kuotén e pjesémarrjes sé tyre né bashképronési, me shpenzimet e nevojshme pér ruajtjen dhe
shfrytézimin e pjeséve té pérbashkéta né njé godiné banimi, pér realizimin e shérbimeve né
interes té pérbashkét dhe pér pérmirésime té vazhdueshme sipas vendimeve té asamblesé sé
bashképronaréve, né interes té gjithsecilit dhe sipas rregullave gé vijojné.

2. Asnhjé nga bashképronarét, népérmjet refuzimit té sé drejtés pér sendet e pérbashkéta,
nuk mund té refuzojé pagesén e detyrimeve té tij.

3. Me géllim pércaktimin e ndarjeve té shpenzimeve pér mirémbajtje té pérditshme dhe té
jashtézakonshme, apo rikonstruksionin e pjeséve té vecanta té bashképronésisé, fakti gé njésia e
banimit éshté e pabanuar nuk pérbén arsye pér pérjashtimin e pronarit té njésisé nga detyrimi pér
té kontribuar. Asambleja e bashképronaréve vendos masén e kontributit pér familjet gé nuk
banojné pér njé kohé me té gjaté se 6 muaj, duke hequr, si rregull, ato shpenzime té cilat i
pérkasin shfrytézimit té objekteve té pérbashkéta si: furnizimi i kaldajés apo gjeneratorit me 1éndé
djegése, a té ngjashme si kéto.

4. Njésité gé nuk jané té destinuara pér banim mund té jené subjekt i njé vendimi té
asamblesé pér rritjen e kontributit pér shpenzimet lidhur me shérbimin e ashensorit, pastrimit,
ndrigimit té shkalléve dhe pjeséve té tjera té pérbashkéta té cilat shfrytézohen prej tyre.

Neni 18
Pagesa e kontributeve

1. Preventivi i shpenzimeve dhe té ardhurave sipas kreut 111 té kétij udhézimi dhe afati e



modalitetet e kryerjes sé pagesave pércaktohen nga asambleja né fillim té cdo periudhe
ushtrimore administrative, ku pércaktohen edhe datat e fillimit dhe mbarimit té ushtrimit té
funksionit administrativ.

2. Né rast mospérmbushje té sa mé sipér, si dhe pér efekt té shpenzimeve administrative
té pérditshme, nisur dhe nga nevoja pér mbylljen e bilancit vjetor, sa mé sipér sigurohet nga vet
administratori sipas gjykimit té tij. Né mbyllje té bilancit té vitit, shumat gé rezultojné té
papaguara né llogari té bashképronaréve duhet té derdhen prej debitoréve brenda 16 ditésh nga
data e njoftimit nga administratori.

3. Né rast vonese nga dita e caktuar nga asambleja dhe pas kalimit té afatit ligjor 3-mujor
té mbledhjes sé gjobés, caktohen edhe shpenzimet e nevojshme pér njoftimin dhe fillimin e
procesit té pérmbarimit.

4. Té gjitha shpenzimet dhe honorarét, lidhur me njoftimet dhe veprimet legale, si edhe
shpenzimet pér démet eventuale té shkaktuara nga mosndérhyrja né kohé, jané né ngarkim té
bashképronarit gqé nuk ka shlyer detyrimet.

KREU V
RREGULLA MBI MIREMBAJTJEN E PRONES SE PERBASHKET DHE ASAJ
INDIVIDUALE

Neni 19
Mirémbajtja/rinésimi dhe pérmirésimi i pasurisé sé pérbashkét

1. Asambleja e bashképronaréve c¢do vit, bazuar né relacionin e pérgatitur nga
administratori mbi nevojat pér riparime e mirémbajtje, harton buxhetin e nevojshém pér
mirémbajtje té zakonshme dhe té jashtézakonshme.

2. Me mirémbajtje té zakonshme kuptohen té gjitha ndérhyrjet e planifikuara si riparime
té pjeséve té démtuara té pronés sé pérbashkét, lyerje t& brendshme e té jashtme, zévendésime té
bravave e té ndriguesve té prishur, pastrimi, higjienizimi e té ngjashme si kéto.

3. Me mirémbajtje té jashtézakonshme kuptohen ndérhyrje té réndésishme si
rikonstruksioni i tarracés/catisé, zévendésimi i ashensorit, suvatimi i jashtém, zévendésimi i
tubacioneve té shkarkimit ose furnizimit me ujé, e té ngjashme si kéto.

4. Mirémbajtja e zakonshme kryhet nga asambleja me miratimin e shumicés sé kuotave té
pjesémarrijes.

5. Mirémbajtja e jashtézakonshme ose pérmirésimet e médha a rinésimet e pronés sé
pérbashkét né ¢do rast kérkojné miratimin e 75% té kuotave pjesémarrése.

6. Nuk lejohet té fillohet asnjé ndryshim strukturé nga ana e pronarit té njésisé gé
déshiron té ndryshojé pamjen e pronés sé pérbashkét, pa marré mé paré miratimin me shkrim té
asamblesé sé bashképronaréve, e cila vendos né kété rast me shumicé té thjeshté té votave.

7. Cdo ndryshim ose pérmirésim né pamjen e jashtme té pronés sé pérbashkét béhet né
pérputhje me dispozitat ligjore e nénligjore né fugi.

8. Té gjitha ndryshimet e propozuara nga pronari i njésisé pér pjesén e jashtme té njésisé
Sé tij gé pérbejné elemente té pronés sé pérbashkét, fillimisht paragiten me shkrim né Kryesiné e
Asamblesé. Cdo kérkesé duhet té pérfshijé njé pérshkrim té shkruar dhe njé skicé pér ndryshimet
e propozuara dhe do té nénshkruhet nga pronari i njésisé.

9. Pasi té jeté ndjekur kjo proceduré dhe té jeté vlerésuar si e pérshtatshme dhe né
pérputhje me Kkriteret ligjore, atéheré mblidhet asambleja e cila vendos sipas procedurés sé
mésipérme té votimit.

Neni 20
Mirémbajtja e tarracave té shfrytézueshme individuale



1. Tarracé e shfrytézueshme individuale éshté ajo, e cila pérdoret vetém nga njé apo disa
pronaré té njésive individuale, té cilét kané dalje té vecanté nga njésia e tyre e banimit né tarracé.
Tarracat e shfrytézueshme jané né pronési té pronarit gé e ka bleré até sipas kontratés sé
shitblerjes sé njésisé sé banimit. Mirémbajtja e tarracés sé shfrytézueshme éshté pérgjegjési e
pronarit t& njésisé gé e ka né pronési. Ai pérgjigjet pér ¢cdo dém qé, veprimet e tij i shkaktojné
pronarit té njésisé qé ndodhet poshté tarracés.

2. N& rast se né tarracén e shfrytézueshme kalojné tubat e shkarkimit té ujérave té shiut,
ato té shkarkimit té ujérave té zeza, apo ¢do instalim tjetér qé u shérben té gjithé apo njé pjese té
bashképronaréve, atéheré mirémbajtja dhe riparimi i tyre jané pérgjegjési e té gjithé
bashképronaréve, ose atyre gé pérdorin kéto instalime.

Neni 21
Mirémbajtja e tarracés sé pérbashkét

1. Té gjithé bashképronarét kontribuojné pér mirémbajtjen e tarracés sé pérbashkét.

2. Vendosja e depozitave té ujit né tarracén e pérbashkét lejohet vetém nése konstruksioni
mbajtés i tarracés e lejon njé gjé té tillé dhe vetém me miratim té shumicés sé asamblesé sé
bashképronaréve, pas shqyrtimit té raportit gé pérgatitet nga specialisté té licencuar né fushén e
ndértimit.

3. Né objektet ekzistuese, né tarracat e té cilave jané vendosur depozita uji, asambleja e
bashképronaréve mund té kérkojé mendimin e ekspertéve té fushés mbi géndrueshmériné e
tarraces.

4. Pronarét e njésive té banimit gé kané vendosur depozitat e ujit, antena apo pajisje té
tjera individuale, né tarracat e pérbashkéta, detyrohen té riparojné démtimet e tarracés, té
shkaktuara nga lévizjet e tyre, punimet e kryera, rrjedhja e ujit, apo shkage té tjera.

5. Dalja né tarracé kontrollohet vetém nga administratori.

Neni 22
Mirémbajtja e depozités sé pérbashkét té ujit

1. Eshté né ngarkim t& ¢cdo bashképronari gé té kontribuojé me pagesat e nevojshme pér
mirémbajtjen e depozités sé pérbashkét té ujit.

2. Me mirémbajtje té depozités sé ujit kuptohet ¢cdo veprim i nevojshém pér ruajtjen e
higjienés dhe miréfunksionimit té pompés hedhése/shtytése.

3. Depozita e ujit mbahet né njé vend té izoluar dhe administrohet vetém nga
administratori.

4. Asnjé person tjetér i paautorizuar nga asambleja nuk lejohet té hyjé né vendin ku éshté
vendosur depozita e ujit.

Neni 23
Ngrohja gendrore

1. Ndarja e shpenzimeve lidhur me pérdorimin e ngrohjes gendrore béhet sipas leximit té
matésve pér ¢do njési banimi.

2. Ndarja e shpenzimeve pér shérbimin, furnizimin dhe mirémbajtjes sé sistemit béhet
mbi bazé t& kuotés sé pjesémarrjes né bashképronési. Pércaktimi i ¢mimit té shérbimit béhet ¢do
vit bazuar né ¢mimet gé ofron tregu.

3. Asnjé bashképronar nuk mund té pérjashtohet nga detyrimi pér té kontribuar me
shpenzimet pér mirémbajtjen e sistemit té ngrohjes gendrore nga fakti qé ai nuk pérdor ose e
pérdor até pjesérisht. Vetém me kérkesé té motivuar paragitur asamblesé sé bashképronaréve me
shkrim pérpara pércaktimit té detyrimeve té mirémbajtjes, kjo e fundit mund té marré né



konsideraté uljen e pérgindjes sé kontributit né favor té bashképronarit qé ka paragitur kérkesén,
vetém mbi bazé té kontrolleve gé do té ushtrohen ndaj bashképronarit sipas procedurave té
pércaktuara nga asambleja.

4. Shpenzimet pér riparimin apo zévendésimin e impiantit, té cilat kryhen me miratimin e
shumicés sé cilésuar té bashképronaréve, detyrimisht ndahen midis t& gjithé bashképronaréve
sipas kuotave té pjesémarrjes né bashképronési.

5. Té gjitha shpenzimet lidhur me mirémbajtjen dhe riparimin e rrjetit nga pika e
shpérndarjes pér né njésité individuale té secilit bashképronar, si edhe ato pér zévendésimin e
pajisjeve individuale, jané né ngarkim té ¢cdo bashképronari mé vete.

Neni 24
Rrjeti i ujésjellésit dhe kanalizimeve

1. Shpenzimet e nevojshme pér pastrimin, mirémbajtjen, riparimin dhe rindértimin e
pjeséve pérbérése té ujésjellésit dhe kanalizimeve té godinés se banimit né pérdorim té pérbashkét
té té gjithé bashképronaréve jané né ngarkim té té gjithé pjesétaréve né bashképronési, sipas
kuotave té pjesémarrjes né bashképronési.

2. Shpenzimet pér té njéjtin géllim, por pér ato pjesé té rrjetit gé i takojné njé grupi té
bashképronaréve (p.sh. kolona e shkarkimit apo furnizimit me ujé gé i takon njésive té banimit gé
jané t& mbivendosura mbi njéra-tjetér), jané né ngarkim té grupit té bashképronaréve té ciléve u
shérben, pavarésisht se ku ndodhet pika e ndérhyrjes.

3. Shpenzimet lidhur me mirémbajtjen dhe riparimin e pjeséve té sistemit, nga pika e
devijimit té rrjetit pér né njésiné individuale té banimit, jané né ngarkim té pronarit té njésise.

4. Jané né ngarkim té bashképronarit qé ka shkaktuar démin, té gjitha riparimet e
nevojshme té defekteve té krijuara si rezultat i punimeve té kryera, kegpérdorimit apo
ndérhyrjeve té tjera, té béra prej tij né pjesét e pérbashkéta, pa njoftim dhe miratimin e asamblesé

Neni 25
Shkallét, tavanet dhe dyshemeté

1. Shpenzimet pér pastrimin, lyerjen, riparimin e shkalléve, mureve dhe parmakéve té
shkalléve, tavaneve dhe dyshemeve té korridoréve té ndérkateve, zévendésimit té ndricueseve dhe
celésave ndahen né ményré proporcionale né raport me kuotén e pjesémarrjes né bashképronési té
cdo bashképronari.

2. Né rastin kur njé pjesé e bashképronaréve pérdor njé hyrje kryesore té pérbashkét
dhe/ose njé shkallé t& pérbashkét deri né njé kat té caktuar dhe me pas ata shérbehen nga njé
shkallé dytésore, atéheré asambleja e bashképronaréve g€ ka numrin mé té madh té
bashképronaréve vendos njé kuoté té caktuar pér pastrimin dhe mirémbajtjen pér pjesén e
pérbashkét té hyrjes dhe shkalléve gé duhet té paguhet nga bashképronarét e bashképronésisé mé
té vogél. Bashképronarét e bashképronésisé sé vecanté mbulojné shpenzimet pér pastrim e
mirémbajtje dhe riparim té shkalléve, mureve dhe parmakéve té shkalléve, dyshemesé dhe
tavaneve té ndérkateve té€ pjesés sé bashképronésisé qé éshté e ndaré nga ajo kryesore, né
pérputhje me kuotén e pjesémarrjes sé tyre né bashképronésiné né fjalé.

Neni 26
Mirémbajtja e gjeneratorit

Cdo bashképronar, kontribuon né ményré proporcionale me kuotén e tij té pjesémarrjes
né bashképronési, né kostot e nevojshme pér mirémbajtjen dhe shfrytézimin e gjeneratoréve té
pérbashkét.

Neni 27



Mirémbajtja e ashensoréve

1. Cdo bashképronar, i cili shérbehet nga ashensori, kontribuon né ményré proporcionale
me kuotén e tij t€ pjesémarrjes né bashképronési, né kostot pér mirémbajtjen, remontin apo
zévendésimin e ashensorit.

2. Asambleja e bashképronaréve mund té pérjashtojé nga pagesat si mé sipér, ata
bashképronarg, njésité e banimit té té ciléve ndodhen né katin pérdhe, si dhe ata té cilét kané
hyrje té vecanta nga jashté objektit, sic mund té jené mjediset e shérbimit té kateve pérdhé, té
cilét kané hyrje direkt nga jashté.

3. Asambleja e bashképronaréve mund té miratojé njé kuoté té reduktuar deri né 25% té
kuotés reale pér ata bashképronaré, té cilét ndodhen né katin e paré té objektit t& banimit.

Neni 28
Oborri dhe hyrjet

1. Cdo bashképronar, i cili ka né pronési edhe pjesé té pandashme té oborrit dhe pajisjeve
té tij, pishinés dhe pajisjeve té saj, parkimit t& hapur e té ngjashme si kéto, kontribuon me
shpenzimet e nevojshme pér pastrimin, ndricimin dhe mirémbajtjen e zakonshme dhe té
jashtézakonshme té tyre sipas pérgindjes se kuotés sé pjesémarrjes né bashképronési.

2. Né rast se oborri, pishina, parkimi i hapur etj. jané né pronési vetém té njé pjese té
bashképronaréve, por pérdoren edhe nga bashképronarét e tjeré, shpenzimet pér mirémbajtje dhe
administrim té tyre ndahen midis té gjithé atyre bashképronaréve gé i pérdorin ato.

Neni 29
Parkimet

1. Shpenzimet pér pastrimin, mirémbajtjen dhe riparimet né parkimet individuale, dhe
mjediset e pérbashkéta té tyre, jané né ngarkim té atyre bashképronaréve gé i kané né pronési.
Shpenzimet e nevojshme pér si mé sipér, ndahen né ményré proporcionale me kuotén e
pjesémarrjes né bashképronési té atyre bashképronaréve gé i kané né pronési.

2. Shpenzimet pér pastrimin, mirémbajtjen dhe riparimet né parkimet e hapura, té cilat
jané né pérdorim té té gjithé bashképronaréve, jané né ngarkim té té gjithé bashképronaréve,
pavarésisht faktit nése ata i pérdorin ose jo ato.

KREU VI
PROCEDURAT PER VERIFIKIMIN, VLERESIMIN DHE PERCAKTIMIN E SHKAKUT TE
DEMIT

Neni 30
Verifikimi i démit

1. Pronari, i cili me veprimet a mosveprimet e tij shkakton démtim té pronés individuale
apo asaj té pérbashkét, detyrohet gqé, me shpenzimet e tij, té zhdémtojé pronarin e démtuar dhe té
ndreqé defektin, i cili ka shkaktuar démin.

2. Démtimin e pronés individuale mund ta verifikojé pronari i njésisé individuale, ndérsa
démtimin e pronés sé pérbashkét mund ta verifikojé administratori dhe ¢do bashképronar.

3. Me verifikim, kétu kuptohet vizualizimi i pasojave té njé defekti ose i ndérhyrjeve té
pa lejuara né pronén individuale apo té pérbashkét, si pasojé e té cilave éshté démtuar prona
individuale, mjetet dhe/ose orendité shtépiake, apo prona e pérbashkét, si p.sh. verifikimi i
njollave té lagéshtisé né tavan ose mure, verifikim i shtrirjes sé rrjetit té tubacioneve né muret e
pronés sé pérbashkét, pér té cilin nuk éshté marré mé paré miratimi i asamblesgé sé



bashképronaréve etj.
Neni 31
Pércaktimi i shkakut té demit

1. Pronari gé& mendohet se ka shkaktuar démtimin e pronés, éshté i detyruar té lejojé
inspektimin né njésiné e tij, kur njé gjé e tillé nuk éshté béré me mirékuptim mes tij dhe palés sé
démtuar.

2. Inspektimi kryhet nga administratori duke e njoftuar pronarin e njésisé ku do té béhet
inspektimi 10 dité pérpara.

3. Nése shkaget nuk jané evidente, administratori mund té kérkojé mendim té
specializuar.

4. Né rastet kur pronari i njésisé qé mendohet se ka shkaktuar démin nuk pranon gé, né
njésiné e tij té kryhet inspektimi, atéheré asambleja autorizon kryesine t’i drejtohet policisé
bashkiake/ komunale dhe inspektoratit té bashkisé/komunés pér kryerjen e inspektimit, sipas nenit
32 té ligjit nr. 10112, daté 27.04.2009.

5. Né rastin kur démi pérbén njé emergjence, si¢c mund té jeté rasti i rrjedhjes sé ujit, ose
shenja zjarri gé mund té pérhapet, administratori apo ¢do bashképronar tjetér, njofton organet
kompetente sipas pérkatésisé sé emergjencés:

a) Policiné Mbrojtjes nga Zjarri dhe Shpérthimeve (PMNZSH), pér rreziget nga zjarri,
rrjedhje gazi, ose té ngjashme;

b) Inspektoratin e bashkisé/komunés pér rrjedhjet e furishme té ujit, shpérthimin e
ujérave té zeza a té ngjashme me kéto.

6. Hapja e njésisé, né mungesé té pronarit té saj, béhet me procesverbal, né prani té
kryesisé dhe inspektoratit t& bashkisé/komunés. Procesverbali duhet té nénshkruhet nga té gjithé
personat gé kané gené pjesémarrés né celjen e njésisé.

7. Cdo démtim i pronés, pajisjeve e orendive, gé nuk kané lidhje me shkakun e
emergjenceés, jané né ngarkim té personave gé kané ¢elur njésing, pérve¢ pasojave té ndérhyrjeve
pér celjen me forcé té njésisé, sic mund té jeté thyerja e xhamit té dritares a prishja e bravés sé
derés.

Neni 32
Vlerésimi i démit

1. Vlerésimi monetar i démit béhet nga pronari i njésisé sé démtuar, bazuar né ¢cmimet e
tregut pér objektet a sendet e démtuara dhe né marréveshje me palén gé ka shkaktuar démin.

2. Né rast se ky vlerésim éshté i véshtiré pér t'u béré nga palét, ata mund té kérkojné
ndihmén e administratorit ose té njé specialisti té fushés.

3. Pronari i njésisé gé ka shkaktuar démin, éshté i detyruar ta démshpérblejé pronarin e
démtuar dhe té riparojé me shpenzimet e veta defektin.

4. Nése rezulton se jané disa bashképronaré ge kané shkaktuar démin pér shkak té
defekteve, kegpérdorimit a mungesés sé mirémbajtjes, té gjithé ata, né ményré proporcionale me
kuotén e pjesémarrjes se tyre né bashképronési jané té detyruar té démshpérblejné pronarin e
démtuar dhe té riparojné me shpenzimet e tyre defektin.

5. Kur pronari/pronarét gé kané shkaktuar démin, pasi éshté ndjekur procedura e
pércaktuar né kété rregullore, nuk marrin pérsipér té shlyejné démshpérblimin, asambleja e
bashképronaréve, me kérkesé té pronarit té démtuar, merr vendim pér léshimin e titullin
ekzekutiv, sipas nenit 17, pika 1, germa “&” e ligjit nr. 10102, daté 27.04.2009.

6. Nése pronari a pronarét gé kané shkaktuar démin nuk jané dakord me rezultatin e
pércaktimit té shkakut t& démit dhe/ose vlerésimin e démit, ata kané té drejté ankimi né gjykaté.
Ankimi né gjykaté nuk pezullon zbatimin e titullit ekzekutiv.



KREU VII
RREGULLA MBI JETESEN NE BASHKEPRONESI

Neni 33
Té drejtat dhe detyrimet e bashképronaréve

1. Cdo pronar i njésisé ka té drejté:

a) té kérkojé nga bashképronarét e tjeré, né bashképronésiné e detyrueshme ku bén pjesé,
apo edhe nga pérdoruesit e kétyre njésive té veganta té mos e cénojné pérdorimin dhe gézimin e
objekteve né bashképronési, si dhe té kérkojé démshpérblim apo ndreqje té démit, kur démi éshté
shkaktuar nga veprimet e tyre;

b) té marré pjesé né vendimmarrje;

¢) té informohet nga asambleja ose administratori/shogéria e administrimit pér vendimet
e marra né mungeseé té tij;

d) té informohet rregullisht nga administratori/shogéria e administrimit dhe nga
asambleja pér pérdorimin e tarifés sé administrimit;

e) té informohet nga administratori/shogéria e administrimit pér mospagesén e tarifés sé
administrimit nga pronarét e tjeré;

f) t’i parashtrojé asamblesé propozime pér administrimin e ndértesés sé banimit.

2. Cdo bashképronar detyrohet:

a) Té mos pengoje bashképronarét e tjeré né té drejtat e tyre té gézimit té objekteve, gé
jané né bashképronési té detyrueshme;

b) Té paguajé tarifén e administrimit edhe né rastet kur nuk banon apo e ka dhéné njésiné
me gira apo né pérdorim té té tretéve;

c) Té lejojé kryerjen e inspektimeve dhe té riparimeve té pronés sé pérbashkét brenda
njésisé né pronési té tij;

d) Té veprojé ose mosveprojé né kushtet e njé kujdesi maksimal pér té& mbrojtur dhe/ose
mos démtuar pronén e pérbashkét dhe/ose pronén individuale né pronési té bashképronaréve té
tjeré té ndértesés sé banimit;

e) Sé bashku me c¢do anétar té familjes sé tij, mik, té ftuar, giramarrés, pérdorues té
njésisé té veprojné me kujdesin maksimal sipas parashikimeve té kétij kreu gjaté kohés sé
pérdorimit té njésisé individuale dhe ambienteve e elementeve té bashképronésisé té pérshkruara
né aktin e bashképronésisé;

f) Té marrin té gjitha masat e nevojshme gé té shmangin démtimin e pronés sé pérbashkét
dhe té njésive té tjera individuale gjaté periudhés s& mospérdorimit té njésisé individuale nga ana
e tyre;

g) Té riparojé me shpenzimet e tij, démet direkt ose indirekt shkaktuar njésive té tjera
individuale ose elementeve té bashképronésisé, si pasojé e veprimeve o0se mosveprimeve té atij
veté, té anétaréve té tij té familjes, té aférmve té tij, migve apo té ftuarve té tij, giramarrésve apo
pérdoruesve té tjeré, kafshéve shtépiake né pronési ose nén mbikéqgyrjen e personave té
pérmendur né kété piké. Démtimet e shkaktuara mund té shogérohen sipas rastit edhe me
penalitetet sipas ligjit.

Neni 34
Norma detyruese, rregulla té pérgjithshme té marrédhénieve ndérmjet bashképronaréve

1. Krahas normave pér mbrojtijen nga zjarri dhe shpérthimet, ruajtjen e higjienés dhe
shéndetit publik, mirémbajtjen e ashensoréve, ato gé kané lidhje me géndrueshmériné fizike té



objektit, siguriné e jetés dhe shéndetit publik, normat etike té bashkéjetesés sipas kétij neni, jané
té detyrueshme pér t’u zbatuar nga bashképronarét. Pérmbajtja e kétij neni éshté pjesé integrale e
rregullores specifike té ¢cdo bashképronésie, pavarésisht specifikave té bashképronésisé.

2. Ruajtja e getésisé

a) Asnjé pronar nuk duhet té shkaktojé ose té lejojé zhurma/muziké té larté, gé
shqetésojné ose bezdisin pronarét e tjeré té njésive individuale, ose té lejojé té kryhet digka gé do
té ndikojé mbi té drejtat, rehatiné dhe rehatisé e pronaréve té tjeré.

b) Radiot, televizorét dhe ¢do aparaturé tjetér gé léshon tinguj etj., do t& mbahen me zé
té ulét, dhe tingujt g& mund té léshohen nga instrumentet muzikore ose té kénduarit duhet té jené
té ulét, né ményré gé té mos shgetésojné fqinjét. Pronarét e njésive dhe familjaret e tyre,
giramarrésit dhe miqté, duhet té mbajné getési gjaté natés, duke filluar nga ora 22:00 deri né orén
06:00.

c) Ndalohet vénia né puné e makinerive shtépiake (makinat laré té rrobave e pjatave,
fshesé me korrent, grirése, rrahése, e té ngjashme me kéto) si dhe riparimet ose punimet e
mirémbajtjes, gjaté ditéve té javés, nga ora 22:00 deri né orén 07:00. .

d) Asnjé lojé gé shkakton zhurmé, ndotje apo démtim té pronés nuk lejohet né hapésirat e
pérbashkéta.

3. Rregulla té pérdorimit t& mjediseve té pérbashkéta

a) Ndalohet shkundja e tapeteve, rrobave dhe shtresave nga ballkonet, apo brenda
mjediseve té pérbashkéta, pérveg né vendet té caktuara pér kété géllim.

b) Mbeturinat duhet té mbéshtillen sipas ményrés sé duhur (né kartoné, gese plastike etj.)
pérpara se té depozitohen né kontejnerét ose kazanét e mbeturinave. Duhet té tregohet njé kujdes i
veganté gé té mos ndotet sipérfagja pérreth kontejneréve ose kazanéve. Eshté rreptésisht e ndaluar
depozitimi i tyre né sheshpushimet e shkalléve, né ashensor, ose né ¢do ambient té pérbashkeét.

¢) Hegja e sendeve masive té tilla, si dysheké&, mobilie, orendi, materiale ndértimi, ose
cdo material tjetér né sasi té madhe etj., duhet té kryhen duke njoftuar Kryesing té paktén 3 dité
pérpara, e cila do té shprehet duke caktuar datén se kur duhet t& nxirren jashté kéto mbeturina
masive dhe nuk do té vendosen pérjashta jo mé shpejt se njé dité para dités sé mbledhjes sé tyre.

d) Ndalohet vendosja e tyre, qofté edhe pérkohésisht né mjediset e pérbashkéta;

e) Ndalohet pérdorimi i ashensoréve pér transportimin e materialeve t& ndértimit apo
l8vizjen e mjeteve té rénda.

f) Zonat e pérbashkéta brenda ose jashté godinés sé banimit, si shkallét, sheshpushimet,
tarracat, verandat e pérbashkeéta, lulishtet dhe vendkalimet nuk do té pérdoren pér ruajtje, parkime
ose té bllokohen.

g) Asnjé mjet motorik, bicikleté, lodér, kazané, shkallé, mobilie, kosha plehrash, ose
sende té tjera personale nuk duhet t& bllokojné rrugét e hyrjes, vendkalimet, parkingun ose zona
té tjera té pérbashkéta té pérshkruara né kété pike.

h) Né asnjé rast nuk do té pérdoren zonat e pérbashkéta si vend depozitimi pér sendet
vetjake, qofté edhe i pérkohshém, ose té rrethohen ato me géllim pérdorimi nga ana e njé ose disa
bashképronaréve.

i) Nuk lejohet té ndoten zonat e destinuara pér pérdorim té pérbashkét. Nése aktivitete té
kufizuara shkaktojné ndotje né kéto zona, mbeturinat do té higen menjéheré sapo té mbarojné
aktivitetet.

j) Depot dhe/ose bodrumet do té pérdoren vetém pér géllimet e destinuara.

k) Depot e ujit do té mbahen té mbyllura e do té administrohen vetém nga administratori
dhe kontrollohen vetém nga personat e autorizuar dhe té ngarkuar nga ligji me kéto funksione.

I) Nuk lejohet té& kryhen aktivitete ose t& mbahen né njésité e banimit ose né pronén e
pérbashkét, sende té cilat jané té ndaluara nga ligji dhe pérbejné rrezik potencial pér siguriné e
jetés, shéndetit té banoreve apo té pronés sé tyre individuale apo té pérbashkét.



m) Asnjé cigare, bisht cigareje, llullé, puro ose mbetje té tjera nuk lejohen té vihen ose té
hidhen né zonén e parkimit, korridore, ashensoré, shkallg, trotuare, oborre, kopshte ose elemente
té tjera té pérbashkéta. Ndalohet pirja e duhanit brenda ashensorit, korridoreve, shkalléve dhe
népér ¢cdo ambient tjetér té pérbashkét té mbyllur.

n) Té gjithé bashképronarét duhet té tregojné kujdesin maksimal dhe té& respektojné
rregullat e higjienés dhe ato té ruajtjes kundér zjarrit sipas dispozitave né fuqi.

4. Kufizime né pérdorimin e pronés individuale

a) Parkimet né pronési individuale, t¢ mbyllura ose té hapura, nuk duhet té pérdoren pér
géllime té tjera pérvec parkimit t&¢ mjeteve motorike. Eshté i ndaluar pérdorimi dhe/ose kthimi i
tyre né strehime pér kafshét shtépiake, né vende té ushtrimit té aktivitetit tregtar, kur njé gjé e tillé
pérbén burim rreziku pér jetén dhe shéndetin e bashk&pronaréve té tjeré, ose kur sjell shgetésime
né jetén e pérditshme té tyre si zhurma etj. ose kur nuk plotésojné kérkesat ligjore apo higjieno-
shéndetésore pér ushtrimin e njé aktiviteti té caktuar. Ato nuk duhet té destinohen pér géllime té
tjera pa marré miratimin paraprak té asamblesé sé bashképronaréve.

b) Té gjitha njésité e banimit do té pérdoren vetém pér géllime banimi.

c) Asnjé njési e banimit nuk do té jepet me gira pér géllime biznesi hotelerie gé¢ mund té
pérbejé shqetésim, bezdisje pér fqinjésiné ose bashképronarét e tjeré.

d) Asnjé shérbim, aktivitet tregtie ose aktivitet e veprimtari e démshme ose fyese nuk do
té kryhet brenda zonave té pérbashkéta, dhe nuk do té kryhet asnjé veprim gé mund té pérbejé
shqetésim, bezdisje pér fginjésiné ose bashképronarét e tjeré.

e) Nuk lejohet té kryhet asnjé veprim i démshém ose i rrezikshém né asnjé njési banimi
ose né objektet né pronési té pérbashkét, gé mund té shkaktojé e té rrisé nivelin e pasigurisé sé
jetés, shéndetit apo pronés térésisht apo né elemente té vecanta té tyre.

f) Cdo bashképronar duhet té sigurojé mirémbajtjen e pajisjeve gé mund té shkaktojné
zjarr si rrjeti elektrik, bombolat e gazit etj.

g) Eshté e ndaluar hedhja e cigareve ose tavllave té duhanit, pérdorimi i girinjve ose
zjarreve té hapura, té pambikéqyrura, té cilat mund té béhen shkase pér zjarr.

h) Ndalohet vendosja e vazove me lule mbi davancalin e dritareve apo ballkone, nése ato
nuk jané té ankoruara si¢ duhet dhe nése nuk jané té pajisura me mbajtése té pérshtatshme pér
mos lejimin e kullimit té ujit dhe mbeturinave té tjera.

5. Mbajtja e kafshéve

a) Mbajtja dhe/ose rritja e kafshéve, bagétisé ose shpendéve té c¢do lloji, pavarésisht
numrit, éshté e ndaluar brenda té gjitha njésive té banimit ose pronés sé pérbashkét, me
pérjashtim té genve, maceve dhe/ ose zogjve me kafaz gé konsiderohen kafshé shtépiake, me
kusht gé ata nuk mbahen ose rriten pér géllime tregtie.

b) Qenté té mbikégyren me kujdesin maksimal, t¢ mbahen me zinxhir dhe té jené nén
kontrollin e pronaréve té tyre sa heré gé jané jashté njésisé individuale dhe nuk lejohet gé té
vrapojné té zgjidhur né ¢cdo kohé ose té ndérhyjné né té drejtat, rehatiné ose rehatiné e banoréve té
tjeré.

c) Qenté nuk do té shétiten né zonat me bar prané njésive té banimit dhe nése gjaté
kalimit mund té ndodhé té shkaktohet papastérti, zona duhet té pastrohet nga pronari pérkatés.

d) Pronarét jané pérgjegjés pér té gjitha démet e shkaktuara nga kafshét e tyre né zonat e
pérbashkéta dhe né pronat e té tjeréve.

6. Prona me gira

a) Pronari i njésisé gé e léshon até me gira, detyrohet t’i japé giramarrésit kopje té
rregullores pér administrimin e bashképronésisé né ndértesa dhe njé deklaraté té nénshkruar nga
giramarrési gé i jané dhéné kéto kopje, ai i ka lexuar, kuptuar dhe ka réné dakord té veproje né
pérputhje me kéto akte.

b) Qiradhénési detyrohet té njoftojé Asamblené e Bashképronaréve me shkrim se njésia
ka giramarrés, duke i dhéné dhe emrin(at), adresat dhe numrin e telefonit té tyre.



c) Pronari i njésisé mbetet pérgjegjés pér zbatimin e té gjitha rregullave, detyrimeve apo
udhézimeve gé burojné nga akti i bashképronésisé dhe rregullat e tjera ligjore.

d) Qiramarrési éshté i detyruar té respektojé rregullat e bashkéjetesés té miratuar nga
asambleja e bashképronaréve.

KREU VIII
ZGJIDHJA E KONFLIKTEVE DHE ANKIMIMI

Neni 35
Zgjidhja e konflikteve

1. Bashképronarét mundohen t’i zgjidhin konfliktet me mirékuptim dhe kur nuk arrihet
mirékuptimi, sipas pérkatésisé kryesia, administratori ose njéri prej bashképronaréve mund t’i
drejtohet njérit prej organeve mé poshté:

a) Policisé bashkisé/komunés pér mosrespektim té normave detyruese sipas nenit 34, kreu
VI,

b) Inspektoratit vendor ndértimor urbanistik pér ndérhyrje té pamiratuara né pjesét a
objektet e pronés sé pérbashkét;

¢) Inspektorati shéndetésor pér mosrespektim té kushteve higjieno-shéndetésore;

d) Policisé sé Mbrojtjes nga Zjarri dhe Shpérthimet (PMNZSH) né nivel vendor pér mos
respektim té kushteve pér mbrojtjen nga zjarri.

2. Kryesia si dhe c¢do bashképronar, mund t’i drejtohet gjykatés pér zgjidhjen e
konflikteve ge nuk kané gjetur zgjidhje me mirékuptim, ose kur masa e marré nga njéri prej
institucioneve si mé sipér, konsiderohet jo e drejté.

Neni 36
Ankimimi

Ankimi béhet me shkrim, duke pércaktuar shkeljen e kryer, vendin e ndodhur dhe démin
e shkaktuar, ku me dém kuptohet edhe prishja e getésisé, apo krijimi i shgetésimeve té tjera.

Neni 37
Njoftimet

1. Organet e geverisjes vendore dhe institucionet e tjera té pérmendura né kété krye béjné
publike numrat e telefonave pér t’u kontaktuar nga bashképronarét.

2. Né rregulloren specifike té bashképronésisé qé miraton asambleja e bashképronaréve
vendosen dhe numrat e telefonit té urgjencave si mé sipér.

